
Lars 0. Hovda  
Gullvegen 1378  
5550 Sveio                                    30. juni 2022                                                                                                 
 
 
Sveio kommune  
v/ plan- og næringsavdelinga  
5550 Sveio  
  
  
 
Innspel til kommuneplanen – Gnr 55 bnr 3, 6 & 16 m.fl. Hovda / Hovdaneset 
 
 
Viser til innspel sendt i 2016 og 2019, og kjem her med eit innspel i tillegg til tidlegare innsende. 
 
Område (kombinert) for landbasert oppdrett og energipark, samla om lag 125 mål. 
 
Landbasert oppdrett:  
Føreslege område ligg på Hovda, og med umiddelbar nærleik til Bømlafjorden og friskt sjøvatn.  
Eit landbasert oppdrettsanlegg vil kunne generere lokal arbeidsplassar både i anleggsfasen og på lang 
sikt.  
Inn-/utskiping av fisk frå/til skip kan til dømes arrangerast via røyrløysningar og sviveloppankring for 
brønnbåtar. 
Det passerar høgspentliner ved området som kan supplere straum. 
 
Energipark:  
Det er eit overordna mål å produsere grønast mogleg energi, og føreslege område kan til dømes eigne 
seg for ein energipark beståande av solceller e.l. 
Lokalprodusert energi kan til dømes nyttast i samband med drift av landbasert oppdrett, og eventuell 
overskuddsenergi kan førast inn på høgspentnettet som passerar like ved området. 
 
Dei to forslaga over kan kombinerast innanfor felles/same arealer.  
 
 
Prioritering av tidlegare innsende innspel versus dette (relevant kun der areala overlappar kvarande):  

• Pri 1 = Innspel innsendt 18. august 2019.  
• Pri 2 = Innspel innsendt 21. februar 2019.  
• Pri 3 = Innspel innsendt 30. juni 2022. 

 
 
 
Med helsing 
 
 
 
Lars O. Hovda 
 
 
Vedlegg: 

A) Kartskisser som syner dei aktuelle områda for landbasert oppdrett og energipark. 
B) Innspel innsendt 18. august 2019. 
C) Innspel innsendt 21. februar 2019. 



VEDLEGG A 
  



55/3

55/6

Kartopplysninger

Kilde for basiskart:

Dato for basiskart:
Koordinatsystem:

Høydegrunnlag:

Kartmålestokk:

Ekvidistanse
N

0 31 62.5 94 125m

1 m

1 : 2500 (A3)

NN1954

UTM sone 32 basert på EUREF89/WGS84

Gnr. 55 Bnr. 3 & 6 - Sveio kommune

Områder for landbasert oppdrett/næring/energipark

Sign: Lars O. Hovda Dato: 30. juni 2022

VEDLEGG B 
 



Lars 0. Hovda  
Gullvegen 1378  
5550 Sveio                                    18. august 2019                                                                                                 
 
 
Sveio kommune  
v/ plan- og næringsavdelinga  
5550 Sveio  
  
  
 
Innspel til kommuneplanen – justering av føremål gnr 55 bnr 3, 6 & 16 m.fl. Hovda / Hovdaneset 
 
 
Viser til innspel sendt i 2016 der me viser til kommuneplanen sitt område SB-33 («Spredt 
boligbebyggelse 5210») med sjøutsiktsområder som me meiner egnar seg særs godt til å utvikle for 
utbygging, og som samtidig ikkje kjem i konflikt med drivverdige landbruksarealer.  
Me erfarer at det er langt mellom dei som ønskjer å kjøpe bustadtomter i området, medan det innan 
fritidsmarked virkar å vere fleire interessentar.  
 
Med dette som utgongspunkt ønskjer me å justere innspelet  
frå 2016 der «Boligbebyggelse-frittliggende småhusbebyggelse 1111» var nemd,  
til nå; «Fritidsbebyggelse-frittliggende 1121». 
 
Med helsing 
 
 
 
Lars Oddvin Hovda 
 
 
Vedlegg: 

1. Kartskisser som syner dei aktuelle områda, og med justeringar av føremål påførd. 
2. Vurderingar basert på overordna miljø- og samfunnsinteresser. 

 



VEDLEGG 1 
  



Gnr 55 Bnr 3

2019

Gnr. 55 Bnr. 3 (Hovdaneset)

FRÅ: Spredt boligbebyggelse 5210

TIL: Fritidsbebyggelse-frittliggende 1121

Turveg



Gnr 55 Bnr 3

2019

Gnr. 55 Bnr. 3 (Hovdaneset)

FRÅ: Spredt boligbebyggelse 5210

TIL: Fritidsbebyggelse-frittliggende 1121

Turveg



Gnr 55 Bnr 3
m.fl.

2019

Gnr. 55 Bnr. 3 & 16 (Hovda)

FRÅ: Spredt boligbebyggelse 5210

TIL: Fritidsbebyggelse-frittliggende 1121

2019

Gnr. 55 Bnr. 3, 6 & 16 (Hovdaneset)

FRÅ: Spredt boligbebyggelse 5210

TIL: Fritidsbebyggelse-frittliggende 1121



Gnr 55 Bnr 3
m.fl.

2019

Gnr. 55 Bnr. 3 & 16 (Hovda)

FRÅ: Spredt boligbebyggelse 5210

TIL: Fritidsbebyggelse-frittliggende 1121

2019

Gnr. 55 Bnr. 3, 6 & 16 (Hovdaneset)

FRÅ: Spredt boligbebyggelse 5210

TIL: Fritidsbebyggelse-frittliggende 1121



VEDLEGG 2 
 
  



Gnr. 55 Bnr. 3 m.fl. – Hovda/Hovdaneset 
 
VURDERINGAR 
  
Eg vil i det følgande belyse innspel på Gnr. 55 Bnr. 3 m.fl. etter følgjande overordna miljø- og 
samfunnsinteresser:  
  
Naturverdiar og biologisk mangfald  
Det er eit registrert kystlyngheiomrade innanfor byggjeområdet på Hovdaneset, men dette er i registreringa 
omtala som lite og artsfattig - og berre gjeven lokal verdi C. Ein finn difor omsynet til nyetablering å vega tyngre i 
saka, og syner elles til dei langt større, samanhengande kystlyngheiområda sør i kommunen. Desse er i langt 
betre hevd, har høgare verneverdi, og bør utgjera kommunen sine kjerneområder for kystlynghei.  
  
lnnspelet tek utgongspunkt i delar av noverande LNF-spreidd, men er lokalisert slik at det ikkje medførar beslag 
av dyrka eller dyrkbar mark, og er i AR5-kartlegginga i det vesentlege vist som anna markslag med innslag av myr 
og mindre skogareal. Registrert innmarksbeite ved innkøyrsla til 55/3 Hovdaneset tilfredsstiller i realiteten ikkje 
krava til innmarksbeite verken med omsyn til fjell i dagen og artssamansetting.  
  
Kulturminner og kulturmiljø  
På Hovdaneset har ein lagt ruin av fehus og steingardar utanfor byggjeområdet.  
Med bakgrunn i dei omsyn og justeringar som er gjort knyter det seg ikkje kulturminnekonflikter til innspelet. 
Gjennom skånsam tilrettelegging for ålmenta vil ein snarare kunne opna opp og gjera somme tilstøytande 
kulturminne meir tilgjengelege for ålmenta enn dei er i dag.  
  
Landskap  
0mråda er karrige og småkuperte med innslag av einer, lyng og fjell i dagen. Det varierte terrenget gjer det 
mogleg å finne naturlege vegtrasear og etablere tilkomst på ein skånsam måte. Dei same vurderingane gjer seg 
gjeldande i høve til det å peike ut byggjegrunn, og ein vil sæke å underordne seg dominerande element i 
landskapet.  
  
Strandsone, friluftsliv, folkehelse og rekreasjon  
Innteikna områda på Hovdaneset er lagt utanfor allereie kartlagt funksjonell strandsone, og ligg utanfor 100-
meterbeltet til sjøen.  
  
0mråda rundt arealet som innspelet omfattar, høver seg til friluftsliv og rekreasjon, og desse interessene vil ein 
styrke gjennom skånsam og enkel tilrettelegging for ålmenta.  
  
 
lnfrastruktur, ureining og levevilkår 
55/3 Hovda og Hovdaneset vil kunne forsynast med offentleg vatn, og ein ser føre seg å etablere fellesanlegg for 
avløp - Bømlafjorden er ein særs god resipient.  
Det er ingen kjende utslepps- eller støykjelder av betydning i områda. 
 
Med innspelet ynskjer ein å legge til rette for nyetableringar på/utvikling av Hovda, og med oppgradert 
FV6/Tjernagelveg vil ein og trygga, og korta ned vegen til/frå Sveio sentrum.   
 
 
 
 

 
 



VEDLEGG C 
 







2905 m²

¯

27455 m²

¯

85650 m²

¯

Kartopplysninger

Kilde for basiskart:

Dato for basiskart:
Koordinatsystem:

Høydegrunnlag:

Kartmålestokk:

Ekvidistanse
N

1 m

1 : 2500 (A3)

NN1954

UTM sone 32 basert på EUREF89/WGS84

Gnr. 55 Bnr. 3 - Sveio kommune:

Områder for spreidd bustadbygging,

og forslag om å kunne dele opp i større teigar innafor området

Sign: Lars O. Hovda Dato: 21. februar 2019

REFERAT FRÅ MØTE MED LANDBRUKSNÆRINGA OM KOMMUNEPLANARBEIDET 
 
Dato:  Torsdag 10. januar klokka 19.30 til om lag klokka 21.30 
 
Stad:  Kommunestyresalen 
 
Til stades: Eksterne/frå næringa: 19 personar 
      
    Interne/kommunen: Åse Aleheim, Åge Mikael Hjellestad, Geir Ragnhildstveit 
 
 
 
Innkalling og sakliste 
 
Åse hadde sytt for slik lysingstekst i Vestavind, på kommunen sin nettstad og på Facebook-gruppa Gardbrukar i Sveio 
kommune: 

INVITASJON TIL DIALOG OM LANDBRUKET OG KOMMUNEPLANARBEIDET 
 
Sveio kommune arbeidar med utforming av ny kommuneplan og i den samanheng ønskjer vi å invitera 
landbruksnæringa til eit dialogmøte om kva som skal til for at det skal vera attraktivt å driva med landbruk i 
kommunen.  
 
Stad:               Kommunestyresalen på Sveio kommunehus 
Tidspunkt:       Torsdag 10. januar kl. 19.30            
 
Velkomen til dialogmøte 
 
Innleiing 
Åse innleia om sitt arbeid der kommuneplanen er ein del. Medverknad er viktig og er nedfelt i plan- og bygningslova. I 
haust har det vore folkemøte rundt i kommunen. Det har vore eige møte med akvakulturnæringa og no er det med 
landbruksnæringa. Kommunen ynskjer innspel frå næringa og den enkelte gardbrukar.  
 
Kommuneplanen har ein samfunnsdel med handlingsdel som snart er klar og snart skal godkjennast. I tillegg skal det 
lagast ein plandel med føresegner som er juridisk bindande. Kommuneplanen sitt hovudmål er «Ein god stad å bu, 
vilje til vekst». Kommunestyret ser gjerne ein plan som kan gje folketalsauke og auka inntekter til kommunen. Dette 
kan skapa fortetting og trengja unna andre interesser.  
 
Åse viste at det i gjeldande plan er lagt inn omsynssone landbruk i området Nordskog – Lier. Men det er ikkje kartlagt 
kjerneområde for jordbruk i kommunen.  
 
Innspel og drøfting 
Innleiingsvis vart møtedeltakarane delte inn i seks grupper. Kvar gruppe fekk to ark med spørsmål til innspel. Dette var 
i stor grad dei same spørsmåla som på folkemøta.  
 
Det vart opna for spørsmål og innspel. På spørsmåla svara Åse Aleheim om ikkje anna er oppgjeve.  
 
SPØRSMÅL 1: 
Må ein gje innspel til både kommuneplanen og kommunedelplanen for Sveio sentrum om innspelet gjeld same 
området og same sak? 
SVAR: Nei. OK med eitt innspel.  
 
SPØRSMÅL 2: 
Vert vegliner for ny E39 slik som vist i noverande kommuneplan? Og om ikkje, veit kommunen kvar ny E39 vil gå? 
SVAR: Ny E39 vil gå annan stad enn der noverande kommuneplan viser og desse veglinene vert tekne vekk i ny 
kommuneplan. Kommunen veit lite om planarbeidet som Statens vegvesen driv på med, men i framlegg som vart vist 
for nokre år sidan låg vegen nærare Ålfjorden og innslag til tunell mykje lenger sør. Men dette kan verta endra.  
 
SPØRSMÅL 3: 
Det er lite informasjon om ny fylkesveg 6 Grimstveit – Sveio. Kva skjer og skal ikkje dei vegen vedkjem få vita meir? 
SVAR: Åse gjorde greie for planarbeidet (reguleringsplan) og framdrifta som har vore treigare enn venta. Det er 
Statens vegvesen som er prosjekteigar. Innspel frå Hordaland fylkeskommune er vurdert. Konsulent (Norconsult) 
arbeider med planen og kjem med forslag. Grunneigarar og naboar vert varsla særskilt.  
 
SPØRSMÅL 4: 
Det har vore nemnt sak om vindkraft i media. Kvar står den? 
SVAR: Det er ei eiga sak som NVE køyrer. Så langt er det ein oppstartprosess som er omtalt i media og som somme 
kommunar har gjeve innspel til. Forslag til samla plan for utbygging kjem frå NVE seinare.  
 
SPØRSMÅL 5: 



Kor lenge varer ein kommuneplan? 
SVAR: I 12 år, men ein gong i kvar valperiode for kommunestyret (fjerde kvart år) skal det vurderast om 
kommuneplanen skal reviderast heilt eller delvis. Dette skal gjerast i løpet av nytt kommunestyre sitt først år 
samstundes med at det vert laga plan for kva planar som skal lagast (såkalla planstrategi). 
 
 
På spørsmål om kva som skal til for at det skal vera godt å vera bonde i Sveio, kom det slike innspel som lista opp 
nedanfor.  
 
INNSPEL 1: 
Nok pengar!  
 
INNSPEL 2: 
Må høyra til Hordaland! 
 
INNSPEL 3: 
God infrastruktur er viktig. Det er store leveransar til landbruket med lange og tunge køyrety. Dei kommunale vegane 
er for dårlege, først og fremst med for lågt aksetrykk. Elles er det for lite vedlikehald. Det er elles for dårleg fiber- og 
nettdekning somme stader i kommunen. Landbruk er næring som treng godt nett. Her må næring prioriterast framfor 
hytter. Det burde vore bygt ut meir kommunalt vatn og kommunen burde bygt der det er interesse for å knyta seg til 
slik at kapasiteten vert tilstrekkeleg og at private påkoplingsleidningar ikkje vert for lange.  
 
INNSPEL 4: 
Skogbruk. Sitkagranskog må prioriterast framfor fritidsinteresser.  
KOMMENTAR: Geir Ragnhildstveit kommenterte. Sitkagran kan plantast der det høver. I klimasamanheng og som 
produksjonsskog er sitka gunstig. Kommunen må ta omsyn til naturtypar. I ein naturtype som til dømes den utvalde 
kystlyngheia, er det til dømes ikkje ynskjeleg med sitka sidan den spreier seg og lagar tett skog i ein naturtype som må 
vera open om den skal takast vare på. Ragnhildstveit nemnde Ryvardsmarka som er gjerda inn med hjelp av statlege 
midlar og der grunnlaget for løyvingane i stor grad er at Ryvardsmarka er kartlagt som naturtypen kystlynghei. No er 
her danna beitelag og det er sau som beitar. I tillegg vert det svidd og det er grunnlag for å ta vare på kystlyngheia.  
 
INNSPEL 5: 
Ta vare på jord. Utbyggjarar må få pålegg om at jord vert nytta som jordbruksjord.  
 
INNSPEL 6: 
Gebyra (byggjesaksgebyr) må ikkje vera for høge og ikkje høgare enn i andre kommunar: 
KOMMENTAR: Åse kommenterte at sjølvkosta skal leggjast til grunn.  
 
INNSPEL 7: 
Det gode liv er blant anna å ha naboar.  
 
INNSPEL 8: 
Kva med å dela opp jord som ligg brakk i teigar på til dømes 10 dekar for å trekkja til seg innbyggjarar/småbrukarar? 
Fylkesmannen har tidlegare sett seg imot dette.  
DISKUSJON: Fleire heiv seg frampå. Det kom innspel om at god jord ikkje måtte delast opp slik. Men det kan gå om 
det er etterspurnad og der det passar. I dag er i stor grad slike eigedomar brukte som hytter der jorda vert leigde vekk 
eller lite og ikkje brukt. 
 
INNSPEL 9: 
Det er uheldig og urettferdig at nokre kan gjera pengar på utbygging medan andre stiller med friareal for desse.  
 
INNSPEL 10: 
Kommunen må ta mange samfunnsomsyn i planlegginga og blant anna fylgja opp statlege retningsliner for areal- og 
transport, strandsona og klima. For fleire av temaa finst det òg regionale planar som gjev føringar. Kommunen må 
nytta kunnskapsbasar om jord, natur, kulturminne osv. Mest alt dette ligg i opne basar som er tilgjengelege på 
internett.  
 
INNSPEL 11: 
Det er oppegåande landbruksforvaltning i Sveio.  
 
Avslutning og om innspel 
Åse avslutta og takka for frammøtet. Ho la vekt på at dei som har ynskjer om noko og vil koma med innspel, bør koma 
med dei no slik at dei kan verta vurderte i planprosessen. Kommunen ynskjer innspel innan medio februar 2018. 
Innspel frå faglaga om det dei er opptekne av er òg ynskjeleg.  
 
Sveio, 21. januar 2019. GRa.  

